
1. Ներածություն

«Հավատարմագրման մասին» ՀՀ օրենքի համաձայն, Հավատարմագրման ազգային մարմինը Հայաստանի Հանրապետությունում համապատասխանության գնահատման մարմիններ հավատարմագրող միակ մարմինն է, որը ստեղծվելով  ՀՀ կառավարության 2012թ. հուլիսի 19-ի N 890-Ն որոշմամբ, իր գործունեությունը սկսել է 2012թ. դեկտեմբերից: Իրեն վերապահված իրավասությունների շրջանակներում «Հավատարմագրման ազգային մարմին» ՊՈԱԿ-ը ապահովում է հավատարմագրման գործընթացի իրականացումը, մասնավորապես` ընդունում, գրանցում է հավատարմագրման հայտը, իրականացնում է հավատարմագրմանը հավակնող համապատասխանության գնահատման գործունեություն իրականացնող ֆիզիկական ու իրավաբանական անձանց (համապատասխանության գնահատման մարմինների, այսուհետ` ՀԳՄ) կողմից ներկայացված հավատարմագրման փաստաթղթերի փորձաքննություն, համապատասխանության գնահատում` ըստ ՀԳՄ-ի գտնվելու վայրի, կազմակերպում է հավատարմագրման խորհրդի, հավատարմագրման տեխնիկական կոմիտեների նիստերը, որի արդյունքում ընդունվում է որոշում ՀԳՄ-ին հավատարմագրելու, հավատարմագրումը մերժելու, հավատարմագրման ոլորտը ընդլայնելու, կրճատելու, հավատարմագրման վկայագրի գործողությունը կասեցնելու, վերականգնելու, դադարեցնելու վերաբերյալ: Կազմակերպում է հավատարմագրման վերաբերյալ գիտաժողովներ, վերապատրաստման դասընթացներ և շնորհում համապատասխան վկայագրեր, տրամադրում է համապատասխանության գնահատման մարմիններին հավատարմագրման վկայագրեր, ինչպես նաև վերաձևակերպված հավատարմագրման վկայագրեր, ապահովում է հավատարմագրված ՀԳՄ-ների պարբերական, արտահերթ գնահատման իրականացումը, ապահովում է Հայաստանի Հանրապետության կառավարության կողմից սահմանված կարգով հավատարմագրված համապատասխանության գնահատման մարմինների, հավատարմագրման փորձագետների (գնահատողների) ու տեխնիկական փորձագետների, ինչպես նաև տրված համապատասխանության սերտիֆիկատների և գրանցված համապատասխանության հայտարարագրերի ռեեստրների ձևավորումը և վարումը, նշված ռեեստրներից տեղեկատվության տրամադրումը, կնքում է համագործակցության և համապատասխանության գնահատման մարմինների հավատարմագրման երկկողմանի և բազմակողմ փոխադարձ ճանաչման համաձայնագրեր, հավատարմագրման բնագավառում իրականացնում է նաև այլ գործառույթներ` «Հավատարմագրման մասին» ՀՀ օրենքին և այլ իրավական ակտերին համապատասխան, ինչպես նաև Հայաստանի Հանրապետության օրենսդրությամբ սահմանված կարգով վավերացված Հայաստանի Հանրապետության միջազգային պայմանագրերին համապատասխան ընդունված փաստաթղթերով սահմանված իրավունքներ և պարտականություններ: 

Հավատարմագրումը տարածվում է հետևյալ ոլորտների/ գործունեությունների վրա
	Հավատարմագրումը
	Ոլորտը/գործունեությունը
	Ստանդարտը

	Լաբորատորիաների
	Փորձարկման
	ՀՍՏ ԻՍՕ/ԻԷԿ 17025

	
	Տրամաչափարկման
	ՀՍՏ ԻՍՕ/ԻԷԿ 17025

	
	Բժշկական
	ՀՍՏ ԻՍՕ 15189

	Սերտիֆիկացման մարմինների
	Արտադրանքի 
	ՀՍՏ ԻՍՕ/ԻԷԿ 17065

	
	Անձանց
	ՀՍՏ/ԻՍՕ ԻԷԿ 17024

	
	Կառավարման համակարգերի
	ՀՍՏ/ԻՍՕ ԻԷԿ 17021

	
Տեխնիկական հսկողություն իրականացնող մարմնինների
	Տեխնիկական հսկողություն
	ՀՍՏ/ԻՍՕ ԻԷԿ 17020

	Այլ համապատասխանության գնահատման մարմիններ
	Որակավորման ստուգում իրականացնողներ (պրովայդերներ)
	ՀՍՏ/ԻՍՕ ԻԷԿ 17043



2. ԻՆՍՏԻՏՈՒՑԻՈՆԱԼ ԵՎ ՎԱՐՉԱԿԱԶՄԱԿԵՐՊՉԱԿԱՆ ԿԱՌՈՒՑՎԱԾՔԸ
ՀՀ էկոնոմիկայի նախարարի 2017 թվականի դեկտեմբերի 20-ի N 1249-Ա հրամանով հաստատվել է ՀԱՄ-ի հաստիքացուցակը, իսկ կառուցվածքը՝ «Հավատարմագրման ազգային մարմին» ՊՈԱԿ-ի (այսուհետև՝ ՀԱՄ) տնօրենի 2017 թվականի դեկտեմբերի 25-ի N 26-Ա հրամանով: 
 (
Որակի մենեջեր
) (
ՏՆՕՐԵՆ
) (
Քարտուղարություն
 
)«Հավատարմագրման ազգային մարմին» ՊՈԱԿ-ի կազմակերպական կառուցվածքը  

 (
Տ
նօրենի տեղակալ
)


 (
Սերտիֆիկացման մարմինների հավատարմագրման բաժին
) (
Lաբորատորիաների, տեխնիկական հսկողություն իրականացնող մարմինների հավատարմագրման բաժին 
)


                                                                                           
                                                                                        


3. ՀԱՄ-ի կառավարման համակարգի մոնիթորինգը, արդիականացումը և գնահատումը
Հաշվետու ժամանակաշրջանում իրականացվել է ՀՍՏ ԻՍՕ/ԻԷԿ 17011 ստանդարտի պահանջներին համապատասխան ՀԱՄ-ում ներդրված կառավարման համակարգի փաստաթղթերի մոնիթորինգ և արդիականացում:
PTB գերմանական չափագիտության ինստիտուտի կողմից կազմակերպված «Աջակցություն որակի ենթակառուցվածքին» ծրագրի շրջանակում հավատարմագրման միջազգային փորձագետը 2 այցով ժամանել է ՀԱՄ, որի ընթացքում իրականացրել է ՀԱՄ-ում ներդրված կառավարման համակարգի մոնիթորինգ և առաջարկություններ ներկայացրել  «Հավատարմագրման մասին» ՀՀ օրենքում, ՀՀ կառավարության 2012 թվականի սեպտեմբերի 6-ի «Համապատասխանության գնահատման մարմինների հավատարմագրման կարգ»-ը N 1201-Ն որոշման մեջ, ինչպես  նաև դրանցից բխող ենթաօրենսդրական ակտերում  փոփոխություններ կատարել՝ դրանք համապատասխանեցնելով եվրոպական օրենսդրությանը (REGULATION (EC) No 765/2008), ինչպես նաև վերանայել կառավարման համակարգի մի շարք փաստաթղթեր՝ դրանք համապատասխանեցնելով եվրոպական (EA), միջազգային (IAF, ILAC) կազմակերպությունների կողմից մշակված հավատարմագրման փաստաթղթերին:
«Հավատարմագրման ազգային մարմին» ՊՈԱԿ-ում ներդրված կառավարման համակարգի գնահատման նպատակով իրականացվել է ներքին աուդիտ՝ համապատասխան ՀՍՏ ԻՍՕ/ԻԷԿ 17011 ստանդարտի պահանջների:

4. Միջազգային և տարածաշրջանային հավատարմագրման կազմակերպությունների հետ համագործակցությունը
4.1 «Հավատարմագրման ազգային մարմին» ՊՈԱԿ-ի ներկայացուցիչները մասնակցել են`
- Եվրասիական տնտեսական հանձնաժողովի (ԵՏՀ) տեխնիկական կարգավորման, սանիտարական, անասնաբուժական և բուսասանիտարական միջոցառումների իրականացման խորհրդատվական կոմիտեին կից տեխնիկական կարգավորման և համապատասխանության գնահատման ենթակոմիտեների աշխատանքներին, ինչպես նաև Մաքսային միությանը Հայաստանի Հանրապետության անդամակցության շրջանակներում կազմակերպված կլոր սեղաններին, տեսակոնֆերանսներին, որոնց ընթացքում քննարկվել են Մաքսային միության տեխնիկական կանոնակարգերը, համապատասխանության գնահատման տիպային սխեմաները և Մաքսային Միության այլ որոշումների նախագծեր,
- Հավատարմագրման Եվրոպական Համագործակցության Լաբորատորիաների Կոմիտեի 33-րդ Ժողովին, 
- Մոսկվայում կազմակերպված Եվրասիական տնտեսության միության հավատարմագրման ազգային մարմինների ղեկավարների նիստի աշխատանքներին, որի ընթացքում քննարկվել են Եվրասիական տնտեսական միության (այսուհետ` ԵԱՏՄ) համապատասխանության գնահատման մարմինների միասնական ռեեստրի ձևավորման և վարման ընթացակարգերի կատարալագործման և Եվրասիական տնտեսական միության շրջանակներում հավատարմագրման հարցերով ղեկավարների խորհրդի ստեղծման հնարավորության հարցերը, 
- Քիշնևում կազմակերպված Հավատարմագրման տարածաշրջանային կազմակերպության ստեղծման հարցերով ՄՊԽ Աշխատանքային խմբի 7-րդ, հավատարմագրման և համապատասխանության գնահատման հարցերով գիտատեխնիկական հանձնաժողովների 40-րդ նիստերի աշխատանքներին, որի ընթացքում ՄՊԽ ստանդարտացման բյուրոն զեկուցեց ՄՊԽ, ՀԳՏՀ և ՀԳԳՏՀ նախորդ նիստերին ընդունված որոշումների և հանձնարարականների կատարման, համապատասխանության գնահատման մարմինների հավատարմագրման փոխադարձ ճանաչման,  ԱՊՀ անդամ պետություններում փոխադարձ առևտրում տեխնիկական խոչընդոտների մասին համաձայնագրերի նախագծերի  համաձայնեցման ընթացքի, ինչպես նաև  հավատարմագրման տարածաշրջանային կազմակերպության ստեղծման հարցերով ՄՊԽ Աշխատանքային խմբի 2017թ. աշխատանքների ծրագրի իրականացման ընթացքի վերաբերյալ:

5. Հավատարմագրման ոլորտին առնչվող օրենսդրական և իրավական ակտերի մշակում, ստանդարտացման փաստաթղթերի մշակման աշխատանքներին մասնակցություն

· Մշակվել և ՀՀ տնտեսական զարգացման և ներդրումների նախարարություն է ներկայացվել «Հավատարմագրման մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծը,
· Առաջարկություններ է ներկայացվել «Նոր կառուցվող բնակելի բազմաբնակարան շենքերում, ինչպես նաև պետական միջոցների հաշվին կառուցվող (վերակառուցվող, վերանորոգվող) օբյեկտներում էներգախնայողության և էներգաարդյունավետության տեխնիկական կանոնակարգը սահմանելու մասին» ՀՀ կառավարության որոշման նախագծի վերաբերյալ,
· մասնակցել են «Համապատասխանության գնահատման տիպային սխեմաների մշակման աշխատանքային խմբի» նիստի աշխատանքներին,
· առաջարկություն է ներկայացվել  հավատարմագրման տարածաշրջանային կազմակերպության կողմից մշակված «Որակավորման ստուգման ծրագրեր իրականացնող կազմակերպությունների ընտրության կարգը» փաստաթղթի վերաբերյալ,
· ՀԱՄ-ի ներկայացուցիչները մասնակցել են «Ստանդարտների ազգային ինստիտուտ» ՓԲԸ ՏՀ 21 «Համապատասխանության գնահատում և կառավարման համակարգեր» ստանդարտացման տեխնիկական հանձնաժողովի աշխատանքներին, որի ընթացքում քննարկվել են հետևյալ ստանդարտների նախագծերը.
ՀՍՏ ԻՍՕ 9000-2017 Որակի կառավարման համակարգեր. Հիմնական դրույթներ և բառարան,
ԻՍՕ/ԻԷԿ 17011 Համապատասխանության գնահատում. Համապատասխանության գնահատման մարմինների հավատարմագրում իրականացնող հավատարմագրման մարմիններին ներկայացվող ընդհանուր պահանջներ,
ԻՍՕ/ԻԷԿ 17025 Փորձարկման և տրամաչափարկման լաբորատորիաների իրազեկությանը ներկայացվող ընդհանուր պահանջներ,
· Մասնակցել են Եվրասիական տնտեսական միությանը Հայաստանի Հանրապետության անդամակցության շրջանակներում կազմակերպված կլոր սեղաններին, տեսակոնֆերանսներին, որոնց ընթացքում քննարկվել են ԵԱՏՄ  տեխնիկական կանոնակարգերի նախագծերը, Եվրասիական տնտեսական հանձնաժողովի կոլեգիայի 2016 թվականի մայիսի 10-ի № 38 և № 39 որոշումներով սահմանված ինտեգրման համակարգի փաստաթղթերը և այլն որոշումներ:
6. Հավատարմագրման ոլորտի միջազգային և տարածաշրջանային փաստաթղթերի և ուղեցույցների թարգմանություն 

Հայերենով թարգմանված հավատարմագրման միջազգային (IAF, ILAC) և եվրոպական (EA) կազմակերպությունների կողմից մշակված փաստաթղթերը ներդրվել են ՀԱՄ-ում:

7. Հավատարմագրման ծառայություններին և ոլորտին առնչվող հարցերի լուսաբանման, իրազեկման միջոցառումների, վերապատրաստման դասընթացների կազմակերպում և համապատասխան վկայագրերի տրամադրում

7.1 2017 թվականի ընթացքում «Հավատարմագրման ազգային մարմին» ՊՈԱԿ-ը իր էլեկտրոնային կայքում /www.armnab.am/ պարբերաբար արդիականացրել է հետևյալ տեղեկատվությունը՝
- հավատարմագրման ոլորտին առնչվող օրենսդրական և իրավական ակտերը, հավատարմագրման չափանիշներն ու պահանջները, հավատարմագրման գործընթացին առնչվող փաստաթղթերը, մասնավորապես հայտատուների կողմից հավատարմագրման նպատակով ներկայացվող հայտերի և հավատարմագրման փաստաթղթերի ձևերը, ՀՀ-ում հավատարմագրված փորձարկման, տրամաչափարկման լաբորատորիաների, սերտիֆիկացման մարմինների, տեխնիկական հսկողություն իրականացնող մարմինների ցանկերը և այլն:
7.2 կազմակերպվել են Ի կատարումն ՀՀ կառավարության 2017թ. հունիսի 1-ի նիստի 29/7[407904]-17 N 23 արձանագրության հանձնարարականի`
- 1-ին կետի` սույն թվականի հունիսի 21-ին ՀՀ տնտեսական զարգացման և ներդրումների նախարարությունում կազմակերպվել է ՀՀ փորձարկման լաբորատորիաների ներկայացուցիչների հետ հանդիպում: 
Հանդիպմանը ներկա էին ՀՀ տնտեսական զարգացման և ներդրումների նախարարության, «Հավատարմագրման ազգային մարմին» ՊՈԱԿ-ի, ինչպես նաև փորձարկման լաբորատորիաների (այսուհետ` ՓԼ) 46 ներկայացուցիչներ: 
Քննարկման ընթացքում առաջարկվեց ՓԼ-ների պարբերական և արտահերթ գնահատման գործընթացները դյուրինացնելու և ֆինանսական ռեսուրսները կրճատելու նպատակով՝ փոփոխություններ կատարել «Հավատարմագրման մասին» ՀՀ օրենքում, ՀՀ կառավարության 2012 թվականի սեպտեմբերի 6-ի N 1201-Ն որոշման մեջ, ինչպես նաև ՀՀ  էկոնոմիկայի նախարարի 2015 թվականի մարտի 6-ի «Հավատարմագրման ազգային մարմնի և համապատասխանության գնահատման մարմնի միջև կնքված պայմանագրի հիման վրա, հավատարմագրման ազգային մարմնի կողմից կատարված հավատարմագրման ծառայությունների, գնահատումների համար համապատաս-խանության գնահատման մարմնի կողմից իրականացվող վճարման, ինչպես նաև համապատասխանության գնահատման մարմնի  տարեկան անդամավճարի վճարման չափը և կարգը հաստատելու մասին» N 311-Ն հրամանում, մասնավորապես՝
1) ՓԼ-ների առաջին հավատարմագրման դեպքում, պարբերական գնահատումն իրականացնել հավատարմագրումից ոչ ուշ, քան 12 ամիս հետո` մեկ անգամ, իսկ հետագա գնահատումները՝ 2 տարին մեկ անգամ: ՓԼ-ների հետագա հավատարմագրման դեպքում՝ պարբերական գնահատումներն իրականացնել ոչ ավելի, քան երկու տարին մեկ անգամ,
2) արտահերթ և պարբերական գնահատումների արդյունքում հայտնաբերված անհամապատասխանությունների դեպքում, եթե դրանց վերացման ապացույցները  փաստաթղթային են, ապա ըստ ՓԼ-ի գործունեության իրականացման վայրի գնահատումը փոխարինել փաստաթղթերի փորձաքննությամբ,
3) հնարավորություն տալ ՓԼ-ներին տարեկան անդամավճարը վճարել ըստ եռամսյա հաշվարկների:
- 2-րդ կետի՝ «Հավատարմագրման ազգային մարմին» ՊՈԱԿ-ը, համաձայն ՀՀ կառավարության 2012 թվականի սեպտեմբերի 6-ի N 1201-Ն որոշման հավելվածով հաստատած «Համապատասխանության գնահատման մարմինների հավատարմագրման կարգի», իրականացրել են ՀՀ-ում հավատարմագրված ընդհանուր թվով 37 փորձարկման լաբորատորիաների արտահերթ գնահատումներ, որոնց արդյունքները ներկայացվել են ՀՀ կառավարություն:
7.3 «Հավատարմագրման ազգային մարմին» ՊՈԱԿ-ը հավատարմագրված և հավատարմագրմանը հավակնող փորձարկման լաբորատորիաների մասնագետների համար 2017թ. հունիսի 27-29-ը կազմակերպել է «ՀՍՏ ԻՍՕ/ԻԷԿ 17025-2005 ստանդարտով սահմանված տեխնիկական պահանջները» թեմայով որակավորման դասընթաց: Դասընթացին մասնակցել են 24 կազմակերպություններից ընդհանուր թվով 41 ներկայացուցիչ և ստացել վերապատրաստման վկայագրեր:
2017թ. հոկտեմբերի 5-ին իրականացրել է որակավորման գործընթացի կազմակերպում՝ թեստավորում և հարցազրույց, որին մասնակցել են 19 կազմակերպություններից ընդհանուր թվով  34 ներկայացուցիչ և ստացել որակավորման վկայագրեր: 

8. Համապատասխանության գնահատման մարմինների (ՀԳՄ) հավատարմագրման գործընթացի կազմակերպում և հավատարմագրում

Համաձայն Հայաստանի Հանրապետության կառավարության 2012 թվականի սեպտեմբերի 6-ի N 1201-Ն որոշման 1-ին կետով հաստատված համապատասխանության գնահատման մարմինների հավատարմագրման կարգի` իրականացվել են ստորև նշված համապատասխանության գնահատման մարմինների հավատարմագրման նպատակով ներկայացված հավատարմագրման գործընթացի կազմակերպման աշխատանքները:

	ԳՈՐԾԸՆԹԱՑԻ ԱՆՎԱՆՈՒՄԸ
	ՍԵՐՏԻՖԻԿԱՑՄԱՆ ՄԱՐՄԻՆ
	ՓՈՐՁԱՐԿՄԱՆ ԼԱԲՈՐԱՏՈՐԻԱ
	ՏՐԱՄԱՉԱՓԱՐԿՄԱՆ ԼԱԲՈՐԱՏՈՐԻԱ
	ՏԵԽՆԻԿԱԿԱՆ ՀՍԿՈՂՈՒԹՅՈՒՆ ԻՐԱԿԱՆԱՑՆՈՂ ՄԱՐՄԻՆ
	ԸՆԴԱՄԵՆԸ

	2017 թ.

	Հավատարմագրման հայտեր
	13
	24
	1
	2
	40

	Հավատարմագրման ընդլայնման հայտեր
	0
	2
	0
	1
	3

	Հավատարմագրման գործընթացը

	Գնահատման խմբի ձևավորում
	10
	23
	1
	3
	37

	Փաստաթղթերի փորձաքննություն
	10
	23
	1
	3
	37

	Լրացուցիչ փաստաթղթերի փորձաքննություն
	8
	15
	0
	1
	24

	Գնահատում ըստ գործունեության իրականացման վայրի
	11
	19
	1
	3
	34

	Արտահերթ գնահատում
	0
	20
	0
	1
	21

	Պարբերական գնահատում
	1
	15
	0
	0
	16

	Հավատարմագրման դադարեցում
	1
	4
	0
	0
	5

	Հավատարմագրման մերժում
	2
	0
	0
	0
	2

	Հավատարմագրման վերաբերյալ որոշումը

	Հավատարմագրման վկայագրի տրամադրում
	12
	19
	1
	1
	33


 
9. Հավատարմագրման մասնագիտացված ծրագրային ապահովում

9.1 Պայմանագիր է կնքվել Եվրասիական տնտեսական հանձնաժողովի կոլեգիայի N 38 և N 39 որոշումներին համապատասխան ծրագրավորող կազմակերպության հետ, ով կավտոմատացնի միասնական տեղեկատվական համակարգը: 
9.2 Իրականացվել են ՊՈԱԿ-ի պաշտոնական կայքէջի և հավատարմագրված համապատասխանության գնահատման մարմինների, գնահատողների, փորձագետների, համապատասխանության սերտիֆիկատների և համապատասխանության  հայտարարագրերի ռեեստրների սպասարկման և արդիականացման աշխատանքները: 
[bookmark: _GoBack]9.3 ՀՀ կառավարության 2014 թ.-ի նոյեմբերի 27-ի նիստի N 50 արձանագրային որոշման հավելվածով նախատեսված, Հայաստանի Հանրապետության և Վերակառուցման և զարգացման միջազգային բանկի միջև կնքված վարկային համաձայնագրի շրջանակում՝ ՀԱՄ-ի կողմից մշակվել է «ՏՏ համակարգի մշակում, այդ թվում Էլեկտրոնային համակարգի միջոցով համապատասխանության գնահատման մարմինների հավատարմագրման գործընթացի կազմակերպում»  տեխնիկական առաջադրանքը (ToR):




10. Այլ աշխատանքներ


10.1 Իրականացվել է ՀՀ կառավարության 2014թ. նոյեմբերի 19-ի N 1301-Ն որոշմամբ սահմանված Եվրասիական տնտեսական միության տեխնիկական կանոնակարգերին համապատասխանության սերտիֆիկատի միասնական ձևին համապատասխան՝ համապատասխանության սերտիֆիկատների բլանկների, ՀՀ տնտեսական զարգացման և ներդրումների նախարարի 2017թ. ապրիլի  27-ի N 397-Ն հրամանով սահմանված պետական գրանցման վկայականների տպագրությունը և տրամադրումը համապատասխանության գնահատման մարմիններին:
10.2 Մշակվել և ներկայացվել է «Հավատարմագրման ազգային մարմին» ՊՈԱԿ-ի, ինչպես նաև Որակի ենթակառուցվածքի բարեփոխումների մասով 2018-2020թթ. միջնաժամկետ ծախսային ծրագրի (ՄԺԾԾ) հայտերի, ինչպես նաև 2018 թվականի բյուջետային հայտերի նախագծերը:
10.3 Եվրասիական տնտեսական միության (ԵԱՏՄ) պայմանագրով նախատեսված պարտավորությունների իրականացման նպատակով՝
Մաքսային միության տեխնիկական կանոնակարգերի համաձայն տրված համապատասխանության սերտիֆիկատների և հայտարարագրերի միասնական ռեեստրներում ներառվել են՝ 
1 5122 համապատասխանության հայտարարագիր, 
2 372 համապատասխանության սերտիֆիկատ:
Փորձարկման լաբորատորիաների (կենտրոնների) և սերտիֆիկացման մարմինների Մաքսային միության միասնական ռեեստրում ներառվել են` 
1 8 փորձարկման լաբորատորիա, 
2 7 սերտիֆիկացման մարմին:
Հիմք ընդունելով ՀՀ կառավարության 2015թ· մայիսի 21-ի N 552-Ն որոշումը, վարվել է ՀՀ տեխնիկական կանոնակարգերին համապատասխան համապատասխանության սերտիֆիկատների և համապատասխանության հայտարարագրերի ռեեստրը, մասնավորապես ներառվել է՝ 
1) 977  համապատասխանության հայտարարագիր,
2) 111  համապատասխանության սերտիֆիկատ:
Ազգային ռեեստրում ներառվել են` 
1 19 փորձարկման լաբորատորիա, 
2) 1 տրամաչափարկման լաբորատորիա,
3 10 արտադրանքի սերտիֆիկացման մարմին,
4) 2 կառավարման համակարգի սերտիֆիկացման մարմին,
5) 1 տեխնիկական հսկողություն իրականացնող մարմին:
10.4 Հաշվետու ժամանակաշրջանում «Հավատարմագրման ազգային մարմին» ՊՈԱԿ-ի կողմից իրականացվել են ընթացիկ աշխատանքներ, պատասխանվել են Հայաստանի Հանրապետության տենտեսական զարգացման և ներդրումների նախարարությունից, մի շարք կազմակերպություններից ստացված գրություններին: 


11. Գործունեության ֆինանսատնտեսական արդյունքները

